VLADA KANTONA SARAJEVO I MINISTARSTVO OBRAZOVANJA I NAUKE KS IZDVOJILO 260.000 KM ZA STIPENDIRANJE 312 TALENTOVANIH UČENIKA I STUDENATA 

 informacija za medije

31.20.2007.godine 

 PRESS SLUŽBA KS (V.H i V.B)
Danas je ministar obrazovanja i nauke Kantona Sarajevo Safet Kešo promovirao 312 stipendista s područja Kantona Sarajevo. Za stipendiranje talentovanih učenika i studenata Vlada Kantona Sarajevo i Ministarstvo obrazovanja i nauke izdvojili su 260.000 KM.

''Znanja su najbolje potvrde velikih istina da ništa što vrijedi na ovom svijetu čovjek ne dobija bez muke i truda. Vi ste svojim predanim radom uz brojne besane noći učeničkog i studentskog rada zaslužili časnu privilegiju da se vašim imenima danas, ovdje i uvijek ponosimo'', kazao je u čestitki upućenoj dobitnicima stipendija ministar Kešo. 

Stipendije je dobilo 208 studenata, 83 učenika, 21 učenik s posebnim potrebama, a 10 posto iznosa je izdvojeno za Fondaciju ''Djeca Srebrenice''.

Studenti su dobili po 900 KM, a učenici i učenici sa posebnim potrebama po 450 KM. 

Premijer Kantona Sarajevo Samir Silajdžić i predsjedavajući Skupštine Denis Zvizdić rekli su da će Kanton Sarajevo i u budućnosti podržavati ovaj projekat.

